

КОМИ РЕСПУБЛИКАЛÖН ОЛАНПАС

Коми Республикаын библиотечнӧй делӧ да документъяслӧн ӧбязательнӧй  экземпляр юкӧнын ӧткымын юалӧм йылысь

Примитӧма Коми Республикаса

Государственнӧй Сӧветӧн                                               2008 вося июнь 18 лунӧ

Тайӧ Оланпасыс "Библиотечнӧй делӧ" да "Документъяслӧн ӧбязательнӧй экземпляр йылысь" федеральнӧй оланпасъяс серти Россия Федерацияса субъектлӧн полномочиеясын веськӧдлӧ Коми Республикаын библиотечнӧй делӧ да документъяслӧн ӧбязательнӧй экземпляр юкӧнын ӧткымын юалӧмӧн.

1 статья
Коми Республика нимсянь Коми Республикаын библиотечнӧй делӧ да документъяслӧн ӧбязательнӧй экземпляр юкӧнын йитӧдъясын участвуйтӧны Коми Республикаса Государственнӧй Сӧвет, Коми Республикаса Юралысь, Коми Республикаса Правительство, Коми Республикалӧн министерствояс да Коми Республикаса Правительствоӧн индӧм пӧрадок серти уполномочитӧм олӧмӧ пӧртысь власьт мукӧд орган.

Медшӧр терминъясӧн тайӧ Оланпасын вӧдитчӧны сійӧ вежӧртасын, кутшӧмӧн наӧн вӧдитчӧны тайӧ Оланпаслӧн водзкывйын индӧм федеральнӧй оланпасъясын.

2 статья
Коми Республикаын библиотечнӧй делӧ да документъяслӧн ӧбязательнӧй экземпляр юкӧнын Коми Республикаса Государственнӧй Сӧветлӧн полномочиеясӧн лоӧны:

1) Коми Республикаын библиотечнӧй делӧ да документъяслӧн ӧбязательнӧй экземпляр юалӧмъяс кузя Коми Республикаса оланпасъяс да мукӧд нормативнӧй правовӧй акт примитӧм;

2) Коми Республикаын библиотечнӧй делӧ да документъяслӧн ӧбязательнӧй экземпляр йылысь законодательство пыдди пуктӧм да олӧмӧ пӧртӧм бӧрся видзӧдӧм;

3) законодательствоӧн артыштӧм мукӧд полномочие.
3 статья
1. Коми Республикаын библиотечнӧй делӧ да документъяслӧн ӧбязательнӧй экземпляр юкӧнын Коми Республикаса Правительстволӧн полномочиеясӧн лоӧны:

1) Коми Республикаын библиотечнӧй делӧ да документъяслӧн ӧбязательнӧй экземпляр юкӧнын государственнӧй политика олӧмӧ пӧртӧм;

2) Коми Республикаын библиотечнӧй делӧ да документъяслӧн ӧбязательнӧй экземпляр юкӧнын нормативнӧй правовӧй актъяс примитӧм;

3) библиотекаӧн могмӧдӧм вылӧ гражданалысь правояс олӧмӧ пӧртӧм;

4) Коми Республикаса государственнӧй библиотекаясӧн йӧзӧс библиотекаӧн могмӧдӧм котыртӧм;

5) Коми Республикаса государственнӧй библиотекаяслысь фондъяс комплектуйтӧмсӧ да видзӧмсӧ сьӧмӧн могмӧдӧм;

6) библиотечнӧй делӧ сӧвмӧдан юкӧнын торъя мога республиканскӧй уджтасъяс лӧсьӧдӧм да олӧмӧ пӧртӧм;

7) Коми Республикаса государственнӧй библиотекаяс лӧсьӧдӧм, выльмӧдӧм да бырӧдӧм;

8) мукӧд полномочие, мый индӧма федеральнӧй законодательствоӧн Россия Федерацияса субъектъяслӧн олӧмӧ пӧртысь власьт органъяслӧн веськӧдлӧм улӧ.

2. Библиотечнӧй делӧ да документъяслӧн ӧбязательнӧй экземпляр юкӧнын Коми Республикаса Правительстволӧн полномочиеяс, кутшӧмъясӧс индӧма тайӧ статьяса 1 юкӧнын, олӧмӧ пӧртсьӧны Коми Республикаса Правительствоӧн ас кежысь либӧ сыӧн уполномочитӧм Коми Республикаса олӧмӧ пӧртысь власьт органъясӧн.

4 статья
Коми Республикаса документъяслӧн ӧбязательнӧй экземпляр лыдӧ (водзӧ – ӧбязательнӧй экземпляр) пырӧны татшӧм сикас документъяс:

1) печатнӧй изданиеяс (гижӧда, нотаа, картографияа, серпаса) – изданиеяс, кутшӧмъясӧс редакционно-издательскӧя лӧсьӧдӧма, полиграфическӧя оформитӧма, кодъяслӧн эмӧсь лэдзан пасъяс;

2) синтӧмъяслы да лёка аддзысьяслы изданиеяс – Брайльлӧн система серти рельефно-точечнӧй шрифтӧн вӧчӧм изданиеяс, рельефно-графическӧй изданиеяс, "сёрнитан небӧгъяс", лёка аддзысьяслы ыджыд шрифта изданиеяс, синтӧмъяслы электроннӧй изданиеяс (слаб синма йӧзлы брайлевскӧй дисплей да сёрни синтезатор отсӧгӧн лыддьӧм вылӧ кокньӧдӧм изданиеяс);

3) официальнӧй документъяс – оланпас пыртысь, олӧмӧ пӧртысь да ёрд власьт органъясӧн примитӧм ӧбязательнӧй, вӧзъян либӧ юӧртан сяма документъяс;

4) аудиовизуальнӧй прӧдукция – кино-, видео-, фоно-, фотопрӧдукция да сылӧн комбинацияяс, кутшӧмъясӧс лӧсьӧдӧма да выльысь вӧчӧма быд сикас носитель вылын;

5) электроннӧй изданиеяс – электронно-цифрӧвӧй формаын сетӧм юӧра  да редакционно-издательскӧя лӧсьӧдӧм, лэдзан пасъяса, машинаӧн лыддяна носительяс вылын тиражируйтӧм да паськӧдӧм документъяс;

6) йӧзӧдтӧм документъяс – научно-исследовательскӧй, опытно-конструкторскӧй да технологическӧй уджлӧн кывкӧртӧдъяса документъяс (диссертацияяс, научно-исследовательскӧй, опытно-конструкторскӧй да технологическӧй уджъяс йылысь отчётъяс, депонируйтӧм научнӧй уджъяс, алгоритмъяс да уджтасъяс);

7) комбинируйтӧм документъяс – быд сикас носитель вылын (гижӧда, аудиовизуальнӧй, электроннӧй) вӧчӧм документъяс.

5 статья
1. "Коми Республикаса национальнӧй библиотека" государственнӧй учреждениелы индӧма татшӧм удж:

1) чукӧртны, видзны да сетны Коми Республикалӧн веськӧдлӧм улын лоан организацияяслӧн заказъяс кузя Коми Республика мутасын либӧ сылӧн мутас сайын вӧчӧм ӧбязательнӧй экземпляръяс;

2) ӧбязательнӧй экземпляр база вылын государственнӧя пасйыны, босьтны лыд вылӧ да видзны Коми Республикаын лэдзӧм печать гижӧдъяс, да на йылысь юӧртны библиографическӧй индӧдъяс (летописьяс), статистическӧй ежегодникъяс да мукӧд юӧртана материал йӧзӧдӧмӧн;

3) лӧсьӧдны государственнӧй библиография да лэдзны библиографическӧй индӧдъяс;

4) вӧчны "С.Я. Маршак нима Коми Республикаса челядьлӧн национальнӧй библиотека" государственнӧй учреждениеӧ, "Том йӧзлы Коми республиканскӧй библиотека" государственнӧй учреждениеӧ ӧбязательнӧй экземпляр юкӧм да вайӧм кузя удж.

Öбязательнӧй экземпляр юклӧм да вайӧм бӧрся видзӧдӧ Коми Республикаса Правительствоӧн уполномочитӧм Коми Республикаса олӧмӧ пӧртысь власьт орган.

2. "С.Я. Маршак нима Коми Республикаса челядьлӧн национальнӧй библиотека" государственнӧй учреждениелы, "Том йӧзлы Коми республиканскӧй библиотека" государственнӧй учреждениелы индыссьӧ "Коми Республикаса национальнӧй библиотека" государственнӧй учреждение пыр лӧсялана арлыда да уджсикаса вӧдитчысьяслы ӧбязательнӧй экземпляр комплектуйтӧм, тайӧ документъяссӧ пасйӧм да лыд вылӧ босьтӧм, найӧс видзӧм да наӧн вӧдитчӧм, а сідзжӧ найӧс тырвыйӧ да ӧдйӧ вайӧм бӧрся видзӧдӧм да выль документъяслӧн воӧм йылысь библиотекаясӧн вӧдитчысьясӧс юӧртӧм.

3. "Синтӧмъяслы Луи Брайль нима Коми республиканскӧй торъя мога библиотека" государственнӧй учреждениелы индыссьӧ синтӧмъяслы да лёка аддзысьяслы ӧбязательнӧй экземпляр комплектуйтӧм, сійӧс пасйӧм да лыд вылӧ босьтӧм, сійӧс видзӧм да сыӧн вӧдитчӧм, а сідзжӧ сійӧс тырвыйӧ да ӧдйӧ вайӧм бӧрся видзӧдӧм да выль изданиеяс воӧм йылысь юӧртӧм.

4. Öбязательнӧй экземпляр комплектуйтӧ, сійӧс пасйӧ да лыд вылӧ босьтӧ, сійӧс видзӧ да сыӧн вӧдитчӧ сідзжӧ:

1) аудиовизуальнӧй прӧдукция: ворсан, мультипликационнӧй, документальнӧй да научно-популярнӧй фильмъяс кузя – "Комикиновидеопрокат" государственнӧй республиканскӧй учреждение;

2) телевизионнӧй прӧдукция кузя – "Коми республиканскӧй телевизионнӧй канал" Коми Республикаса государственнӧй ӧтувъя предприятие;

3) печатнӧй прӧдукция кузя – Коми Республикаса Правительствоӧн уполномочитӧм Коми Республикаса олӧмӧ пӧртысь власьт орган.

6 статья
1. Документъяс вӧчысьяс вайӧны (ыстӧны) Коми Республикаса Правительствоӧн уполномочитӧм печать да юӧр сетан юалӧмъяс кузя Коми Республикаса олӧмӧ пӧртысь власьт органӧ тиражлӧн медводдза партия петан лунӧ став сикас печатнӧй изданиелысь ӧбязательнӧй экземпляръяс.

2. Коми Республика мутасын документ став вӧчысьыс тайӧ Оланпаслӧн 7 статьяӧн индӧм пӧрадок серти изданиеяс водзӧ юклӧм могысь вайӧны "Коми Республикаса национальнӧй библиотека" государственнӧй учреждениеӧ:

1) книгаяслысь да брошюраяслысь, альбомъяслысь, водзӧ петысь изданиеяслысь, журналъяслысь, географическӧй картаяслысь да атласъяслысь  5 ӧбязательнӧй экземпляр;

2) официальнӧй документъяслысь 5 ӧбязательнӧй экземпляр;

3) серпаса изданиеяслысь да нотаа изданиеяслысь 4 ӧбязательнӧй экземпляр;

4) республикаса газетъяслысь 5 ӧбязательнӧй экземпляр;

5) муниципальнӧй юкӧнъяслысь 3 ӧбязательнӧй экземпляр;

6) лист вылын гижӧда изданиеяслысь 3 ӧбязательнӧй экземпляр;

7) йӧзӧдтӧм документъяслысь 4 ӧбязательнӧй экземпляр ("Документъяслӧн ӧбязательнӧй экземпляр йылысь" Федеральнӧй оланпаслӧн 10 статьяӧн индӧм кадколастӧ);

8) конференцияясса, симпозиумъясса, съездъясса материалъяслысь 3 ӧбязательнӧй экземпляр;

9) электроннӧй артасян машинаяслы да юӧр базаяслы программаяс кындзи, электроннӧй изданиеяслысь 3 ӧбязательнӧй экземпляр;

10) комбинируйтӧм документъяслысь 5 ӧбязательнӧй экземпляр.
7 статья
Öбязательнӧй экземпляръяс юклыссьӧны "Коми Республикаса национальнӧй библиотека" государственнӧй учреждениеӧн татшӧм пӧрадок серти:

1) Тайӧ Оланпаслӧн 6 статьяын лыддьӧдлӧм 3 ӧбязательнӧй экземпляр кольӧ "Коми Республикаса национальнӧй библиотека" государственнӧй учреждениеын;

2) книгаяслысь да брошюраяслысь, альбомъяслысь, водзӧ петысь изданиеяслысь, журналъяслысь, географическӧй картаяслысь да атласъяслысь, официальнӧй документъяслысь, республиканскӧй газетъяслысь, серпаса да нотаа изданиеяслысь, йӧзӧдтӧм документъяслысь, комбинируйтӧм документъяслысь 1 ӧбязательнӧй экземпляр сетӧны "С.Я. Маршак нима Коми Республикаса челядьлӧн национальнӧй библиотека" государственнӧй учреждениеӧ;

3) книгаяслысь да брошюраяслысь, альбомъяслысь, водзӧ петысь изданиеяслысь, журналъяслысь, географическӧй картаяслысь да атласъяслысь, официальнӧй документъяслысь, республиканскӧй газетъяслысь, комбинируйтӧм документъяслысь 1 ӧбязательнӧй экземпляр сетӧны "Том йӧзлы Коми республиканскӧй библиотека" государственнӧй учреждениеӧ.

8 статья
Аудиовизуальнӧй прӧдукция вӧчысьяс йӧзӧс библиотекаӧн да юӧрӧн могмӧдӧм вылӧ вайӧны:

1) "Коми Республикаса национальнӧй библиотека" государственнӧй учреждениеӧ – аудиопродукциялысь (фонодокументъяс, фотодокументъяс да микроформаяс вылын документъяс) 1 ӧбязательнӧй экземпляр сылӧн петан лунӧ, а позитивнӧй копияясӧн видеофильмъяс – найӧс копируйтны помалан лунӧ;

2) "Коми республиканскӧй телевизионнӧй канал" Коми Республикаса государственнӧй ӧтувъя предприятиеӧ – телевизионнӧй прӧдукциялысь 1 ӧбязательнӧй экземпляр, мый помалӧма вӧчны да мый петӧма Коми Республика мутаслӧн эфирӧ позитивнӧй копияясӧн копируйтны помалан лунӧ;

3) "Комикиновидеопрокат" государственнӧй республиканскӧй учреждениеӧ – Коми Республикаын лоан да пасйӧм кинокомпанияяслӧн ворсан, мультипликационнӧй, документальнӧй да научно-популярнӧй фильмъяслысь 1 ӧбязательнӧй экземпляр, позитивнӧй копияясӧн налысь монтаж либӧ дубляж помалан лунсянь тӧлысь мысти оз сёрӧнджык.
9 статья
Тайӧ Оланпасыс вынсялӧ сійӧс официальнӧя йӧзӧдан лунсянь.

Коми Республикаса Правительстволы примитны тайӧ Оланпассӧ олӧмӧ пӧртысь нормативнӧй правовӧй актъяс.
10 статья
Лыддьыны вынтӧмӧн тайӧ Оланпас вынсялан лунсянь:

1) "Библиотечнӧй делӧ да документъяслӧн ӧбязательнӧй экземпляр йылысь" Коми Республикаса Оланпас (Коми Республикаса государственнӧй власьт органъяслӧн индӧд-тшӧктӧмъяс, 1997, 6 №, 690 ст.);

2) "Библиотечнӧй делӧ да документъяслӧн ӧбязательнӧй экземпляр йылысь" Коми Республикаса Оланпасӧ вежсьӧмъяс да содтӧдъяс пыртӧм йылысь" Коми Республикаса Оланпас (Коми Республикаса государственнӧй власьт органъяслӧн индӧд-тшӧктӧмъяс, 2001, 11 №, 1769 ст.);

3) "Библиотечнӧй делӧ да документъяслӧн ӧбязательнӧй экземпляр йылысь" Коми Республикаса Оланпасӧ вежсьӧмъяс да содтӧдъяс пыртӧм йылысь" Коми Республикаса Оланпас (Коми Республикаса государственнӧй власьт органъяслӧн индӧд-тшӧктӧмъяс, 2004, 4 №, 3096 ст.);

4) "Библиотечнӧй делӧ да документъяслӧн ӧбязательнӧй экземпляр йылысь" Коми Республикаса Оланпасӧ вежсьӧмъяс да содтӧд пыртӧм йылысь" Коми Республикаса Оланпас (Коми Республикаса государственнӧй власьт органъяслӧн индӧд-тшӧктӧмъяс, 2005, 3 №, 3779 ст.).

